
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS  ANKIMORE NR 03 TË  PARTISË DEMOKRATIKE TË SHQIPËRISË ME OBJEKT “KUNDËRSHTIMIN  E VENDIMIT TË KQZ NR. 527, DATË 05.07.2017 “PËR NXJERRJEN E REZULTATIT TË VOTIMIT PËR ZONËN ZGJEDHORE QARKU BERAT PËR ZGJEDHJEN PËR KUVENDIN TË DATËS 25 QERSHOR 2017”

Komisioni Qendror i Zgjedhjeve në mbledhjen e datës 14.07.2017, me pjesëmarrjen e:

Klement         ZGURI -

Kryetar

Denar 

BIBA -

          Zv/Kryetar

Bledar

SKËNDERI-

Anëtar

Edlira

JORGAQI-

Anëtare

Gëzim

VELESHNJA-

Anëtar

Hysen

OSMANAJ -

Anëtar

Shqyrtoi çështjen me 

Kërkues 1:

    Partia Demokratike e Shqiperisë.

Palë e interesuar:
    Partia Socialiste e Shqipërisë.

                                  Partia Lëvizja Socialiste për Integrim.
Objekt: 
Kundërshtimin e vendimit nr. 527 datë 05.07.2017 të KQZ-së “Për nxjerrin e rezultatit të votimit për zonën zgjedhore Qarku Berat për zgjedhjet pë Kuvendin të datës 25 Qershor 2017”.

Miratim i tabelës përmbledhëse të rezultatit për zonën zgjedhore Qarku    

Berat duke mos përfshirë në të rezultatin  e QV. Nr. 3318 dhe QV. Nr. 3429.

Rinumërim dhe rivlerësim i QV Nr.3347 dhe QV.Nr. 3349 të KZAZ Nr.62 dhe miratim i tabelës përmbledhëse për zonën zgjedhore Qarku Berat duke përfshirë në të rezultatin e dalë nga rinumërimi si dhe rivlerësimi i votave të dy QV-ve të sipërcituara. 
Bazë Ligjore: 
Neni 115, 116, 117, 118, 119, 122, 123/3, 124, 126, 133,138,141, 143 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.

Komisioni Qendror i Zgjedhjeve,pasi shqyrtoi dokumentacionin e paraqitur dhe dëgjoi diskutimet  e të pranishmëve:
V Ë R E N
Me shkresën nr. 4391 prot., datë 10.07.2017 drejtuar Komisionit Qendror të Zgjedhjeve,  Partia Demokratikee Shqipërisë ka paraqitur kërkesën ankimore nr. 03 me objekt:

1. Kundërshtimin e vendimit nr. 527 datë 05.07.2017 të KQZ-së “Për nxjerrin e rezultatit të votimit për zonën zgjedhore Qarku Berat për zgjedhjet për Kuvendin të datës 25 Qershor 2017”.

2. Miratim i tabelës përmbledhëse të rezultatit për zonën zgjedhore Qarku Berat duke mos përfshirë në të rezultatin  e QV. Nr. 3318 dhe QV. Nr. 3429.

3. Rinumërim dhe rivlerësim i QV Nr.3347 dhe QV.Nr. 3349 të KZAZ Nr.62 dhe miratim i tabelës përmbledhëse për zonën zgjedhore Qarku Berat duke përfshirë në të rezultatin e dalë nga rinumërimi si dhe rivlerësimi i votave të dy QV-ve të sipërcituara. 
Komisioni Qendror i Zgjedhjeve në mbledhjen e datës 12.07.2017, ora 18:30, me rend dite: “Shqyrtimin e kerkeses ankimore nr. 03 të Partisë Demokratike të Shqipërisë”, në përputhje me nenet 134 e vijues të Kodit Zgjedhor zhvilloi shqyrtimin administrativ të kërkesës ankimore nr.03 sipas objekteve  sipërcituar.
KQZ, pasi verifikoi pjesëmarrjen e ankuesit, mori në shqyrtim kërkesat e Partisë Socialiste të Shqipërsë dhe Partisë Levizja Socialiste per Integrim, depozituar në Komisionin Qendror të Zgjedhjeve për të marrë pjesë në shqyrtim administrativ të ankimit  nr.03 si palë e interesuar, dhe pasi çmoi kërkesën në përputhje me kriteret e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjektit zgjedhor PS përfaqësuar nga z. Eridian Salianji dhe subjektit zgjedhor LSI përfaqësuar nga z. Bledar Dervishaj si palë e interesuar në këtë proces. 

Pala ankuese Partia Demokratike e Shqipërisë, e ftuar në seancë nga Kryetari i KQZ, për të dhënë shpjegime rreth kërkimit të paraqitur,parashtroi se:

· Rezultati i pasqyruar në tabelën përmbledhëse të rezultatit për zonën zgjedhore Qarku Berat, është i pasaktë dhe i pavërtetë pasi pasqyron rezultatin e QV-ve, Nr. 3318, Nr.3429, Nr. 3347 dhe Nr. 3349 të cilat kanë pasur problematika në procesin e numërimit dhe votimit. Rezultati i pasqyruar në këto tabela përmbledhëse nuk është rezultati real i votave të cilat ndodhen në ato qendra votimi. 
· Në qendrat e votimit Nr.3318 dhe Nr. 3429 të KZAZ Nr. 64 Qarku Berat, gjatë procesit të numërimit janë vërejtur shkelje të rënda lidhur me mosgjetjen  e procesverbaleve në kutitë e votimit. Procesverbali i mbylljes modelit PV KQZ – 08 është gjetur në kutinë e materialeve zgjedhore, të cilat kanë patur problematika që janë evidentuar nga grupet e numërimit. Sipas Procesverbalit të mbylljes modelit PV KQZ – 08 në QV nr.3429 nr i fletëve të papërdorura është 355, ne tabelën e rezultatit numri tyre është 340, pra 15 
fletë votimi diferencë. Në Procesverbalin e mbylljes së QV nr. 3318, numrat e kodeve të sigurisë me të cilat mbyllet kutia e votimit janë me korrigjime, gjithashtu në këtë procesverbal numri total i votuesve i votuesve është 745, dhe në tabelën e rezultatit është 325. 
· KZAZ Nr. 64, rezultati i  QV-së Nr. 3318 dhe Nr. 3429 është i pavërtetë, i pabesueshëm dhe i ardhur prej manipulimeve të procesit dhe si i tillë ky rezultat nuk mund të bëhet pjesë e rezultatit të kësaj zone zgjedhore, pasi në mbylljen e Qendrës së Votimit 3429 numri i fletëve të papërdorura është 355 ndërsa në tabelën e rezultatit numri i tyre është 340.
· Në qendrat e votimit Nr. 3347 dhe Nr. 3349 të KZAZ Nr. 62 Qarku Berat, në procesverbalin e mbylljes të këtyre qendrave votimi, konstatohen korrigjimet në 10 kodet me të cilat janë mbyllur këto kuti. Gjithashtu është vërejtur një mosrakordim i numrit të zgjedhësve me numrin e fletëve të votimit të përdorura. Kjo parregullësi ka ardhur nga fakti se më shumë se një zgjedhësi i është dhënë nga Komisioni i Qendrës së Votimit më shumë se një fletë votimi, ç’ka përbën një shkelje të rëndë të procesit të votimit dhe rrjedhimisht dhe të rezultatit zgjedhor, dhe si pasojë kemi zgjedhës të cilët kanë votuar më shumë se një herë, dhe në këtë rast fletët e votimit jo gjithmonë kanë qënë të vulosura me vulat përkatëse.
Faktet e pretenduara janë  pasqyruar nga GNV përkatëse  në tabelën e rezultatit dhe KZAZ Nr. 62 në procesverbalin e konstatimit, por nuk është hetuar thellësia e problematikës dhe ndikimi i saj në rezultatin zgjedhor.

Pala ankuese Partia Demokratike e Shqipërisë, për të mbështetur pretendimet sa më sipër, dhe për nevoja të hetimit administrativ, kërkoi nga KQZ të administrohen në cilësinë e provave: 

· Vendimin Nr.316 datë 26.06.2017 të Komisionit të Zonës së Administrimit Zgjedhor Nr.64, Qarku Berat “Për dërgimin për numërim të kutisë së votimit të QV 3318 në Komisionin Qendror të Zgjedhjeve”.
· Vendimin Nr.317 datë 26.06.2017 të Komisionit të Zonës së Administrimit Zgjedhor Nr.64, Qarku Berat “Për dërgimin për numërim të kutisë së votimit të QV 3429 në Komisionin Qendror të Zgjedhjeve”.

· Procesverbalin e mbylljes PV KQV 08 të QV-së Nr. 3429 dhe QV-së Nr. 3318.
· Kopje e procesverbalit të konstatimit të KZAZ-së Nr.62. 
Përfaqësuesi i palës së interesuar, Partia Socialiste e Shqipërisë, z. Eridian Salianji, parashtroi në pretendimet e tij se nga parashtrimet e ankuesit lind dyshimi për shkelje të ligjit gjatë procesit të numërimit të votave. Këto shkelje nuk legjitimojne mospërfshirjen e rezultatit të QV nr. 3318 dhe QV nr. 3429 në tabelën përmbledhëse të rezultatit të zonës zgjedhore qarku Berat. Për të krahasuar të dhënat e kontestuara nga ankuesi, KQZ mund të bëjë hetim të thelluar administrativë duke kqyrur materialet zgjedhore në kutitë e materialeve zgjedhore dhe të bëjë rinumërimin e dhe rivlerësimin e votve  të QV nr. 3318, QV nr. 3429, QV nr. 3347 dhe QV nr. 3349.
Përfaqësuesi i palës së interesuar, Partisë Lëvizja Socialiste për Integrim, z. Bledar Dervishaj, parashtroi se bashkohet me pretendimet e palës ankuese, Partisë Demokratike të Shqipërisë, për të bërë sa më transparent procesin. Komisioni Qendror i Zgjedhjeve të kontrollojë dhe më pas të dalë me një vendim sipas verifikimit administrativ.
Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë me cilësinë e provës, vendimin Nr. 316 datë 26.06.2017 dhe venimin Nr. 317 datë 26.06.2017 të KZAZ-së“ Për dërgimin për numërim të kutisë së votimit të QV 3318 dhe QV 3429 në Komisionin Qëndror të Zgjedhjeve”, Procesverbal  PV – KQV- 08 i Qendrës së Votimit 3318 dhe Qendrës së Votimit 3429, Kopje e procesverbalit të konstatimit KZAZ Nr.62.

Nga hetimi rezultoi se në dokumentacionin zgjedhor të administruar në cilësinë e provës, ka disa mosrakordime në PV KQV 08 dhe talelat e rezultatit për katër qendrat e e votimit të kërkuara në ankesë, çka përbën indicie që KQZ te hetonte më tej.
Në përputhje me nenin 136 dhe 138  të Kodit Zgjedhor KQZ me vendim të ndërmjetëm vendosi të pranojë kërkesën e paraqitur nga Partia Demokratike e Shqipërisë për numërimin dhe rivlerësimin e votave të QV Nr. 3318, QV Nr. 3429, QV Nr. 3347, QV Nr. 3349 të zonës zgjedhore Qarku Berat.
Në mbështetje të nenit 115 të Kodit Zgjedhor, nuk mund të numërohen dhe të përfshihen në rezultat e zgjedhjeve të zonës së administrimit zgjedhor Kutitë e Votimit të cilat në momentin e marrjes  në dorëzim janë vlërësuar si kuti të parregullta. Kutitë e votimit të cilat nuk janë cilësuar si të parregullta duhet ti nënshtrohen procedurave të numërimit nga Grupet e Numërimit dhe në mbështetje të nenit 116, pika 6 dhe 118 për çdo parregullsi të vërejtuar nga grupet e numërimit gjatë procesit të numërimit apo vlerësimit të votave, KZAZ shënon parregullsinë në Procesverbalin e Konstatimit dhe merr vendim për vazhdimin e procedurave të numërimit të votave. Referuar dispozitave të sipërcituara rezultati i saktësuar nga procesi i rinumërimit dhe rivlerësimit në KQZ të QV nr. 3318 dhe 3429, duhet të përfshihet në rezultatin të zonës zgjedhore Qarku Berat.

KQZ, në vijim, duke respektuar procedurat e parashikuara në Kodin Zgjedhor, kreu në prani të palëve në proces dhe të publikut, rinumërimin e fletëve të votimit të ndodhura respektivisht në kutitë e votimit të QV sipas objektit të kërkesës ankimore.

Për QV nr. 3318 dhe, QV 3429, KQZ vendosi të kqyrë dokumentacionin zgjedhor në kutitë e materialeve zgjedhore, për të verifikuar numrin e zgjedhësve qe kane votuar sipas listës së zgjedhësve, numrin e fletëve të votimit të papërdorura, si dhe çdo material tjeter zgjedhor. 
Nga verifikimi i PV KQV 08 i cili u gjend në kutinë e materialeve zgjedhore të QV nr. 3318, si dhe nga kqyrja e materialit zgjedhor, si listës së zgjedhësve dhe fletëve të votimit të pa përdorura, rezulton përputhje midis fletëve të votimit të përdorura { fletë votimi të vlefshme dhe  fletë votimi të pavlefshme} dhe numri të zgjedhësve që kanë votuar sipas listës së zgjedhësve. Nga procesi i rinumërimit në KQZ rezultati i votimit për çdo subjekt ishte i njëjtë me rezultatin e nxjerr nga grupet e numërimit. 
Nga verifikimi i PV KQV 08 i cili u gjend në kutinë e materialeve zgjedhore të QV nr.3429, rezulton se  numri i fletëve të votimit të marra në dorrëzim është 746, numri i fletëve të votimit të papërdruara është 355. Nga kqyra e fletëve të votimit të papërdoruara rezulton se numri i tyre është 340, numri i fletëve të votimit të përdorura është 396, në total numri i fletëve të votimit është 736. Nga verifikimi i PV KQV 05 numri i fletëve të votimit për këtë QV është 736 {722 zgjedhës + 2% me tepër 736} shënimi i numrit 746 fletë votimi gjithsej në PV KQV 08 është gabim njerëzor i cili nuk cënon aspak integritetin e zgjedhjeve në këtë qendër votimi. 
Gjithashtu fletë votimi të përdorura u gjendën 5 {pesë} më tepër se numri i zgjedhësve që kanë nënshkruar në listën e zgjedhësve. Referuar nenit 106, pika 3 të Kodit Zgjedhor anëtarët e KQV, votojnë në qendrën e votimit, edhe kur nuk janë zgjedhës të asaj qendre votimi. Nga verifikimi i listës së zgjedhësve dhe anëtarëve të KQV nr 3429, rezulton se 5 {pesë} anëtar të kësaj QV-je nuk janë në listën e zgjedhësve. Në këto kushte fakti se në kutin e votimit të QV-së nr. 3429 u gjendën 5 fletë votimi më shumë se numri i zgjdhësve që kanë votuar përputhet me numrin e anëtare të KQV nr. 3429, të cilët kanë votuar në këtë QV dhe pse nuk e kanë emrin në listën e zgjdhësve të kësaj QV-je. 

Pas përfundimit të procedurave të verifikimit të materialit zgjedhor, konkretisht të QV 3429, pala ankuese Partia Demokratike e Shqipërisë, për shkak të pasaktësive të konstatuara në këto qendra votimi, në PV KQV 08, fakti se mosrakordimi i të dhënave në këtë prosverbal me gjendjen faktive të dalë nga këqyrja e materialit zgjedhor në kutitë e votimit, të cilat tregojnë për shkelje të rënda të ligjit në procesin e votimit në këtë QV, kërkoi në seancë shtimin e objektit të kërkesës ankimore, duke kërkuar pavlefshmërinë e zgjedhjeve, sipas nenti 160 të Kodit Zgjedhor, në QV 3429. 

KQZ referuar nenit 132, pika 2 të Kodit Zgjedhor kur konstaton se në të njëjtën zonë zgjedhore janë paraqitur disa kërkesa ankimore dhe kur të paktën njëra prej tyre ka për objekt pavlefshmërinë e zgjedhjeve sipas nenit 160 të Kodit Zgjedhor, në një apo disa qendra votimi, KQZ ja merr fillimisht në shqyrtim kërkesën për pavlefshmëri në atë qendër votimi.

Neni 160 i Kodit Zgjedhor pika 1, gërma a në kërkesat e tij shprehet qartë se për të shpallur një Qendër Votimi të pavlefshme, faktet dhe provat duhet të vërtetojnë se ka patur shkelje të ligjit të tillë që të kenë cënuar rëndë procesin e zgjedhor në një masë të tillë që të kënë ndikuar në ndarjen e mandeteve. Referuar provave të administruara, dokumentacionit zgjedhor dhe meterialeve zgjedhore në kutinë e votimit dhe në kutinë e materialeve zgjedhore të QV nr. 3429 nuk rezultuan shkelje të ligjit në procesin e votimit, dhe për më tepër të kenë ndikuar mbi kërkuesin në rezultatin zgjedhor. 
Në këto kushte KQZ, duke vlerësuar në kuptim të nenit 160 të Kodit Zgjedhor, se nuk ekziston asnjë nga shkaqet ligjore të parashikuara në këtë dispozitë, vendosi mospranimin e kërkesës për shpalljen e pavlefshmërisë së zgjedhjeve në QV nr. 3429, si kërkese të pabazuar në prova e në ligj.

Në përfundim të procedurave të rinumërimit dhe rivlerësimit të votave, rezultati u pasqyrua në tabelat e rezultateve për qendrat e votimit QV nr.3318, QV nr.3429 QV nr.3347 dhe QV nr.3349 dhe KQZ me vendim të ndërmjetëm vendosi miratimin e tabelave  të rezultatit të dala nga rinumërimi për cdo qendër votimi të cilat janë pjesë integrale e këtij vendimi.

Pasi u dëgjuan dhe pretendimet e fundit të ankuesit dhe palëve të interesuara, respektivisht: 
Partia Demokratike pranimin e kërkesës. 

Partia Socialiste, dhe Partia Lëvizja Socialiste për Integrim të cilat  kërkuan pranimin pjesërisht të kërkesës ankimore, veteëm për sa i përket saktësimit të rezultatit të votimit për QV nr.3318, QV nr.3429, QV nr.3347 dhe QV nr.3349, në tabelën përmbledhëse të rezultatit për zonën zgjedhore qarku Berat, sipas rezultatit të dalë nga rinumërimi dhe rivlerësim i votave në KQZ.
Në këto kushte, referuar rezultatit të qendrave të votimit i cili ndryshoi pas rinumërimit dhe rivlersimit të tyre në KQZ, kërkesa ankimore nr.03 regj të Partisë Demokratike, duhet të pranohet pjesërisht dhe vendimi i KQZ  nr. 522, datë 04.07.2017 “Për nxjerrjen e rezultatit të votimit në Zonën Zgjedhore Qarku Tiranë”, duhet të ndryshohet, me qëllim saktësimin e rezultatit të votimit. 

PËR KËTO ARSYE

Komisioni Qendror i Zgjedhjeve, për gjithë sa më sipër,  mbështetur në 21, pika 1, nenin 23, pika 1, gërma a, nenin 124, 132, nenin 143, pika 1, gërma d,  të ligjit nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:

1. Ndryshimin e vendimit të KQZ-së nr. 527, datë 05.07.2017 “Për nxjerrjen e rezultatit të votimit për Zonën Zgjedhore Qarku Berat për zgjedhjet për Kuvendin të datës 25 Qershor 2017, ”, i cili ka miratuar tabelën e rezultatit të votimit për Zonën Zgjedhore qarku Berat, sipas tabelës bashkëlidhur këtij vendimi.
2. Ky vendim hyn në fuqi menjëherë.
3. Kundër këtij vendimi mund të bëhet ankim në Kolegjin Zgjedhor në Gjykatën e Apelit Tiranë, brenda 5 ditëve nga shpallja tij
Klement
ZGURI -

Kryetar

Denar 
BIBA -

Zv/Kryetar

Bledar
SKËNDERI-

Anëtar

                    Nr. 547 e Vendimit
               Data 14.07.2017       e     Vendimit        Ora 10.00 e Vendimit

Për shqyrtimin e kerkeses ankimore nr.03 të Partisë Demokratike të Shqipërisë me objekt “Kundërshtim  i Vendimit të   

KQZ nr. 527, datë 05.07.2017 “Për nxjerrjen e rezultatit të votimit për Zonën Zgjedhore Qarku Berat për zgjedhjet për  Kuvendin të datës 25 Qershor 2017”

